
Kalaallit Nunaanni nalunaarnerit isertuunnissaannik akulerunneq 

pillugu suliat ilaanni illersuisutut ivertinneqarsinnaasut pillugit 

nalunaarut 

   Kalaallit Nunaanni pinerluttulerineq pillugu inatsimmi nr. 305, 30. april 2008-meersumi § 392, 

imm. 4 naapertorlugu makku aalajangersarneqarput: 

   § 1. Pinerluttulerineq pillugu inatsimmi kapitali 7 imaluunniit 8 unioqqutinneqartillugit  

misissuineq pillugu sulianut tunngatillugu Kalaallit Nunaanni Eqqartuussisuuneqarfimmi 

eqqartuussisuuneq aamma Kalaallit Nunaanni Eqqartuussivimmi eqqartuussisoq kiisalu 

Advokatrådi oqaloqatigereerlugit nalunaarnerit isertuunnissaannik akulerunnermut atatillugu suliani 

illersuisutut ivertinneqarsinnaasoq ataaseq arlallilluunniit Justitsministerip atorfinitsissavai. 

   Imm. 2. Tamanna pillugu isumannaatuunissamik statsministereqarfiup kaajallaasitaani 

malittarisassat malillugit illersuisunik ivertitsinnginnermi illersuisussat akuereqqaarneqassapput. 

   Imm. 3. Illersuisut ukiut marlukkaarlugit ivertinneqartassapput. 

   § 2. Justitsministeri aatsaat akuersiteqqaarlugu taakku sulianik suliaqarneranni ikiorteqarnissaat 

akuerineqarsinnaavoq. Illersuisutut ikiortit taamatuttaq isumannaatsuunissaq eqqarsaatigalugu 

akuereqqaarneqassasut justitsministereqarfiup aalajangersinnaavaa., tak. § 1, imm. 2. 

   Imm. 2. Isumannaatsuunissaq pillugu Statsministereqarfiup malittarisassai malillugit illersuisut 

taakkualu ikiortaasa suliami allagaatit paasissutissallu suliarissavaat. 

   Imm. 3. Allagaatit toqqortarineqarnissaanni justitsministeri ikiuussinnaavoq. 

   § 3. Nalunaarut manna 1. januar 2010-mi atuutilersinneqarpoq.  

